
Аннотация.ЎЮЧ диапазондаги электромагнит тўлқинларда дастлабки ишлов 

бериб ҳамда анъанавий усулда дастлабки ишловсиз cублимацион усулда қуритилган 

объектларнинг таркибида иссиқлик сезувчи элементлари – аскорбин кислота ва умумий 

углевод миқдорини нативлиги текширилди. 

Бу иссиқлик сезувчи элементларнинг тадқиқ қилиниши дастлабки ишлов бериш 

жараёнининг қай даражада тўғри амалга оширилиши ёки тўғри танланганлигини 

аниқлашда ёрдам беради. 

Калит сўзлар: қуритиш, сублимация, озиқ-овқат маҳсулотларини сақлаш, мева ва 

сабзавотларни сақлаш, таъм, ранг, сифат, технология, оқсил, намлик, углевод. 

Сублимацион қуритиш жараёнининг натижалари шуни кўрсатдики, ЎЮЧ 

диапазонида ишлов берилган лавлагида ҳужайра ғоваклари кенгайганлиги, бу келгусида 

қуритиш жараёнининг интенсивлигига таъсир кўрсатиши кузатилди. 

 

Кириш.Сифат талабларига кўра, қуритилган сабзавотлар физик-кимёвий ва 

микробиологик кўрсаткичлар стандартларига мос келиши керак. Яъни, қуритилган 

сабзавотлар органолептик, физикавий-кимёвий ва микробиологик кўрсаткичлар бўйича 

озиқ-овқат маҳсулотларига қўйиладиган стандарт талабларга (2019 йил 25 майдаги 

№0366-19-сонли СанҚваМ “Озиқ-овқат маҳсулотлари хавфсизлигининг гигиеник 

нормативлари”) тўлиқ жавоб бериши лозим. 

Сублимацион қуритиш жараёнидан аввал турли хил иссиқлик оқими зичлигига эга 

бўлган (5000 Вт/м
2
, 10000 Вт/м

2
, 15000 Вт/м

2
) ЎЮЧ электромагнит диапазонда 

маҳсулотларга ишлов берилди. Бунда иссиқлик оқими зичлиги 5000 Вт/м
2
 бўлган ЎЮЧ 

диапазонда электромагнит усулда дастлабки ишлов бериш сублимацион қуритиш 

жараёни тезлигига сезиларли таъсир этмаслиги аниқланди. Шу билан бирга лавлаги ва 

пиёз намуналарига қисқа муддатли 15000 Вт/м
2
 бўлган ЎЮЧ диапазондаги 

электромагнит тўлқинларда ишлов берилганда барча намуналарни органолептик 

кўрсаткичларида (ранги ва ҳиди) салбий ўзгаришлар, жумладан, маҳсулот ташқи 

кўринишининг қорайиши, баъзи намуналарни куйиши ҳолатлари рўй берди. 

Иссиқлик оқими 10000 Вт/м
2  

бўлган ЎЮЧ диапазонда бирламчи ишлов бериш 

сублимацион қуритиш жараёнини жадаллаштириши ва қуритилаётган намуналарнинг 

органолептик кўрсаткичларига салбий таъсир этмаслигини кўрсатди. Бироқ, қуритиш 

даври ЎЮЧ билан дастлабки ишлов бериб қуритилганда сезиларли даражада қисқарди. 

Қуритилган намуналардаги талаб қилинадиган намлик миқдори ГОСТ бўйича 14% 

дан ошмаслиги керак (1 йилгача сақланадиган қуритилган сабзавотлар учун). Анъанавий 

сублимацион усулда 20 соат давомида қуритилган пиёз намуналарида намлик миқдори 

10.1% ни ташкил қилди. ЎЮЧ билан ишлов берилиб, сўнгра сублимацион усулда 15 

соат давомида қуритилган пиёз намуналарида намлик миқдори эса 10% ни ташкил 

қилди (1-расм). 

 
1-расм. Бирламчи ишлов берилган ва ишлов берилмаган пиёзни 

сублимацион қуритиш жараёнида намликнинг ўзгариши 

Анъанавий сублимацион усулда 22 соат давомида қуритилган лавлаги 

намуналарида намлик миқдори 10% ни ташкил қилди. ЎЮЧ билан ишлов берилиб, 

сўнгра сублимацион усулда 16 соат давомида қуритилган лавлаги намуналарида намлик 

миқдори эса 9.3% ни ташкил қилди (2-расм). 

Натижалар лаборатория таҳлиллари бир неча бор олингандан сўнг ўртача қиймат 

бўлиб, таҳлиллар асосида шундай хулоса қилиш мумкинки, ЎЮЧ диапазонда дастлабки 

ишлов бериш қуритиш даврини сезиларли даражада қисқартириши ва бунинг эвазига 

энергия сарфини камайишини таъминлайди. 

Ўтказилган тажрибалар таҳлили кўрсатганидек, сабзавотларни дастлаб ЎЮЧда 

ишлов бериб, сублимацион қуритиш жараённи тахминан 5–6 соатга қисқартириш ва 

энергия сарфини иқтисод қилиш имконини беради. 

Бундан кўриниб турибдики олинган тадқиқот натижалари асосида ҳар томонлама 

сублимацион қуритиш технологиясида ЎЮЧ электромагнит диапазонда дастлабки 

ишлов бериш жараёнини қўллаш қуритиш даврини қисқартириш ва катта иқтисодий 

самарадорлик олиб келишини кўришимиз мумкин. 

 
2-расм. Бирламчи ишлов берилган ва ишлов берилмаган лавлагини 

сублимацион қуритиш жараёнида намликнинг ўзгариши 

Сублимацион қуритиш жараёнини олиб борганда қуритилаётган маҳсулотнинг 

ўзига хос хоссаларидан келиб чиқган ҳолда ЎЮЧ электромагнит диапазонда дастлабки 

ишлов бериш режимларини ишлаб чиқиш ҳам мумкин. Бунда маҳсулотнинг кимёвий 

таркиби, углеводлар таркибига кирувчи асосан целлюлоза миқдорига қараб ЎЮЧ 

электромагнит тўлқинлар қувватини ошириш, иссиқлик сиғимини ошириш ёки 

камайтириш орқали олиб борилади. 

Бундан ташқари, олиб борилган лаборатория эксперименти жараёнида қуритиш 

жараёнининг режимлари (ҳарорат ва босим) ҳар икки усул учун бир хил шароитда олиб 

борилиши таъминланди. 

Тадқиқотлар Шаньдун Фанлар академиясининг Биология Институтининг озиқ-

овқат лабораториясида ҳамда “GOLD DRIED FRUITS EXPORT” МЧЖ, “SUBLIM 

TECHNO” МЧЖ, “SUNNY LAND PRODUCTS” МЧЖ ишлаб чиқариш корхоналарида 

олиб борилди. Лаборатория экспериментлари ҳар бир жараён учун бир неча марта 

ўказилган ва ўрта арифметик қиймати қабул қилинган. Мева-сабзавотларни қуритиш 

учун мўлжалланган корхоналардан ишлаб чиқаришга қўллаш далолатномалари олинган. 

Xулоса 

Ўтказилган экспериментлар натижасида олинган натижалар шуни кўрсатдики, 

қолдиқ намлик миқдори, сублимацион қуритиш усулида 20 соатда пиёз намунасида 

10,1% ни, лавлагида 22 соатда 9,1% ни ташкил қилмоқда. ЎЮЧ электромагнит 

диапазонда дастлабки ишлов бериб сублимацион қуритилган намуналарда, хусусан 

пиёзда 15 соатда 10% ни, лавлагида 16 соатда 9,3% ни ташкил қилди. 

Сублимацион қуритиш жараёнининг ЎЮЧ электромагнит диапазонда дастлабки 

ишлов бериб ва дастлабки ишловсиз олиб борилгандаги ҳолатлари график шаклда 

келтирилган. Бунда қуритиш даврини камайиши ҳисобига, унумдорликнинг ортиши 

энергия сиғимининг нисбатан  камайиши  чизиқли ўсиб борувчи функцияга айланади. 

